
Գարնանը ջրօգտագործողներին ոռոգման ջուրն անհատույց մատակարարելու մասին

Ներկա վիճակը

2009-2012 թվականներին, ինչպես նաև 2015 թվականին <<Գարնանը ջրօգտագործողներին ոռոգման ջուր մատակարարելու մասին>> ՀՀ կառավարության արձանագրային որոշումների համաձայն, գարնան վարարումների ջրերը աղակալված հողերի լվացման և խոնավալիցք հաղորդելու նպատակով մատակարարվել են անվճար:
         Հանրապետությունում սակավաջրությամբ պայմանավորված 2013-2014 թվականներին ոռոգման ջրի անհատույց մատարակարարման վերաբերյալ համապատասխան որոշումներ չեն կայացվել: 
Համաձայն ՀՀ ԱԻՆ <<Հիդրոօդերևութաբանության և մթնոլորտային երևույթների վրա ակտիվ ներգործության ծառայություն>> ՊՈԱԿ-ի տվյալների` գետերի ջրհավաք ավազաններում առկա է ձնաշերտի բավարար հաստություն, ինչպես նաև գարնանային ինտենսիվ տեղումների և վարարումների հավանականություն: 
Ներկայումս չի սկսվել գյուղատնտեսական մշակաբույսերի ինտենսիվ ոռոգումը, սակայն Հայաստանի Հանրապետության որոշ տարածաշրջաններում վեգետացիայից առաջ անհրաժեշտ է խոնավալիցք հաղորդել և իրականացնել աղակալված հողերի լվացում: 
Առաջարկվող լուծում 
Նկատի ունենալով վերը նշվածը, անհրաժեշտություն է առաջացել նախապատրաստել և շրջանառության մեջ դնել ՀՀ կառավարության համապատասխան որոշման նախագիծ: 
Արդյունք 

ՀՀ կառավարության վերը նշված որոշման նախագծի ընդունումը հնարավորություն կընձեռնի ջրօգտագործողների 80 հազ. հա հողատարածություններին, որից 45 հազ. հա ՀՀ Արարատի և Արմավիրի մարզերում, ոռոգման ջուրը մատակարարել անհատույց:
ՀՀ ԳՆ ջրային տնտեսության պետական կոմիտե
